
	1. Բարձր տեխնոլոգիական արդյունաբերության նախարարություն
	28.12.2022
01/17.1/137-2023

	Ի պատասխան Ձեր 2022 թվականի դեկտեմբերի 28-ի թիվ ՆՄ/ԱԳ-1-4/33179-2022 գրության՝ հայտնում ենք, որ ՀՀ բարձր տեխնոլոգիական արդյունաբերության նախարարությունում (այսուհետ՝ Նախարարություն) ուսումնասիրվել է «Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագիծը, ինչի առնչությամբ Նախարարությունն իր իրավասությունների շրջանակում դիտողություններ և առաջարկություններ չունի։
	Ընդունվել է ի գիտություն։

	2. Ֆինանսների նախարարություն
	10.01.2023
01/34-2/204-2023

	Ուսումնասիրելով Ձեր կողմից 28.12.2022թ. N ՆՄ/ԱԳ-1-4/33179-2022 գրությամբ ներկայացված՝ «Հայաստանի Հանրապետության կառավարության 2011 թվականի մայիսի 5- ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին» ՀՀ կառավարության որոշման նախագիծը՝ հայտնում ենք, որ մեր իրավասությունների շրջանակներում առարկություններ չունենք: 	
	Ընդունվել է ի գիտություն։

	3.Կենտրոնական բանկ
	17.01.2023
15.1-07/34-23

	«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի թիվ 1566-Ն որոշումների մեջ լրացումներ կատարելու մասին» ՀՀ կառավարության որոշման նախագծի շրջանակում Հայաստանի Հանրապետության կենտրոնական բանկն առաջարկում է 670-Ն որոշման մեջ ուժը կորցրած ճանաչել կենսաթոշակներն Ազգային օպերատորի կողմից անկանխիկ եղանակով վճարման հետ կապված հարաբերությունները կարգավորող դրույթները՝ հաշվի առնելով, որ 2023 թվականի փետրվարի 1-ից ուժի մեջ է մտնում «Պետական կենսաթոշակների մասին» օրենքում փոփոխություններ և լրացումներ կատարելու մասին» օրենքը, որի համաձայն՝ Ազգային օպերատորի կողմից կենսաթոշակի վճարում անկանխիկ եղանակով այլևս չի իրականացվելու:
	Առաջարկությունն ընդունվել է։ 
Հաշվի առնելով այս նախագծի ընդունման հրատապությունը (Ազգային օպերտորի միջոցով ստացող կենսաթոշակառուների համար վճարող բանկը պետք է ընտրվի արդեն փետրվար ամսին, իսկ սովորաբար կենսաթոլկները վճարվում են ամսվա 3-րդ աշխատանքային օրվանից),  առաջարկություններն այս նախագծում ընդգրկելը նպատակահարմար չէ։ Դրանց անդրադարձ կկատարվի առաջիկայում՝ 2022 թվականի դեկտեմբերի 8-ի ՀՕ-527-Ն օրենքի (ստորագրվել  23.12.2022, ուժի մեջ է մտնում 01.02.2023) կիրարկումն ապահովելու նպատակով մշակվելիք  նախագծի շրջանակներում։

	4. Արդարադատության նախարարություն
	24.01.2023
/27.4/3553-2023

	«Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետով լրացվող 16.7 կետի համաձայն՝ «2023 թվականի հունվարի 31-ի դրությամբ ազգային օպերատորի միջոցով կենսաթոշակն անկանխիկ եղանակով ստացող կենսաթոշակառուի համար, «Պետական կենսաթոշակների մասին» օրենքի 35-րդ հոդվածի 1-ին մասի հաշվառմամբ, կենսաթոշակն անկանխիկ եղանակով վճարող բանկի ընտրությունը ծրագրային մոդուլի միջոցով կատարում է ծառայությունը՝ 2023 թվականի փետրվար ամսվա կենսաթոշակի վճարման ցուցակ ձևավորելիս։ Այս դեպքում ազգային օպերատորի փոխարեն կենսաթոշակառուի համար վճարող կազմակերպությունը՝ բանկն ընտրվում է ծրագրային մոդուլի կիրառմամբ պատահականության սկզբունքով՝ սույն կարգի 16.2-րդ և 16.3-րդ կետերով սահմանված կարգով:»:
Այս առումով հարց է առաջանում՝ արդյո՞ք կենսաթոշակն անկանխիկ եղանակով վճարող բանկի ընտրությունը ծրագրային մոդուլի միջոցով կատարելը տարածվելու է նաև փետրվար ամսից հետո առաջացող հարաբերությունների վրա, և արդյոք կենսաթոշակառուին հնարավորություն է տրվելու փետրվար ամսից հետո անձամբ ընտրել կենսաթոշակը վճարող բանկին: 
Այսպիսով, եթե նշված ընտրության հնարավորությունը բացակայում է, գտնում ենք, որ Նախագիծը նշված խնդրի համատեքստում վերանայման կարիք ունի: 
Սույն դիտողությունը վերաբերում է նաև Նախագծի 2-րդ կետին:
	Առաջարկությունն ընդունվել է։
2023 թվականի փետրվարից հետո հարաբերությունները կարող են ծագել միայն այն դեպքում, երբ Ազգային օպերատորի միջոցով վճարվող կենսաթոշակի վճարումը դադարեցվել է մինչև 01.02.2023 (ուստի փետրվար ամսվա վճարման ցուցակում նրանց տվյալները չեն լինի) և վճարումը վերսկսելու հիմքերը կառաջանան 01.02.2023-ից հետո։
Այս դեպքում հարկ է նկատի ունենալ, որ կենսաթոշակի վճարումը վերսկսվում է դիմումի հիման վրա, երբ հնարավոր կլինի ապահովել Օրենքի պահանջը։  Առանց կենսաթոշակառուի գրավոր դիմումի կենսաթոշակ վճարելը վերսկսվում է միայն օրենսդրությամբ սահմանված կարգով բժշկասոցիալական փորձաքննություն իրականացնող իրավասու պետական մարմնից ստացված` անձի հաշմանդամությունը հաստատող տեղեկանքի հիման վրա։ 
Ըստ այդմ, նախագծով լրացվող՝ Որոշման N 1 հավելվածի 16.7-րդ կետը լրացվել է հետևյալ բովանդակությամբ նոր նախադասությամբ․
«Եթե ազգային օպերատորի միջոցով վճարվող կենսաթոշակի վճարումը 2023 թվականի փետրվարի 1-ի դրությամբ դադարեցված է, ապա 2023 թվականի փետրվարի 1-ից հետո անձի ֆունկցիոնալությունը գնահատող հանձնաժողովից (բժշկասոցիալական փորձաքննություն իրականացնող իրավասու պետական մարմնից) ստացված` կենսաթոշակառուի՝ հաշմանդամություն ունեցող անձ ճանաչված լինելու վերաբերյալ տեղեկանքի հիման վրա օրենսդրությամբ սահմանված կարգով կենսաթոշակի վճարումը վերսկսելու դեպքում կենսաթոշակառուի համար վճարող կազմակերպությունը՝ բանկն ընտրվում է սույն կետում նշված կարգով։»։
Խնամքի նպաստի մասով այս խնդիրն առկա չէ, քանի որ այս դեպքում նպաստի վճարումը վերսկսվում է բացառապես դիմումի հիման վրա։
Կենսաթոշակառուին վճարող բանկ  ընտրելու հնարավորություն  տալու հարցի վերաբերյալ հարկ է նշել, որ Կառավարության 2011 թվականի մայիսի 5-ի N 670-Ն որոշմամբ հաստատված N 1 հավելվածի 4-րդ կետի համաձայն՝ կենսաթոշակառուն իրավունք ունի ցանկացած ժամանակ դիմելու կենսաթոշակ նշանակող ստորաբաժանում` կենսաթոշակն ստանալու եղանակը (եթե «Պետական կենսաթոշակների մասին» օրենքի 35-րդ հոդվածի 1-ին մասի համաձայն կենսաթոշակառուին կենսաթոշակը կարող է վճարվել անկանխիկ կամ կանխիկ եղանակով) կամ բանկը փոխելու համար։ 
Նույնաբովանդակ դրույթ խնամքի նպաստի դեպքում նախատեսված է ՀՀ կառավարության 2015 թվականի դեկտեմբերի 29-ի N 1566-Ն որոշման N 1 հավելվածի 24-րդ կետով։

	Նախագիծը ներկայացված է հանրային քննարկման։
	




